
Neste curso escolar, como en moitos outros,  fixéronse  unha manchea de traballos  e  
actividades.  Moitas están recollidas na páxina web. Entre elas figuran algunhas das que  
aparecen nesta revista.  Tratamos  nela,  de reflectir ou recordar vivencias que coidamos foron 
significativas.  Foron abondo  as  que tiveron relación  co Programa 21 Días co Galego e +,  da 
Secretaría Xeral  de Política Lingüística.  Destacamos, entre outras, a Carreira pola Língua, os 
vídeos do Gabinete dos curiosos, Os DigochoEu, O Pasagalego,  Os Conxuros, e sobre todo, 
recordamos con agarimo especial a Clausura do Programa en Santiago de Compostela, onde os 
de 4º cantaron e presentaron o Maio de Pontevedra para os 10 centros educativos escollidos de 
toda Galicia. 
Co premio por participar no Programa celebramos un inesquecible 
concerto musical co grupo Sun  Iou, onde toca a gaita e canta a nosa compañeira Marta, mestra 
neste curso de  5ºA.

Sumamos ás anteriores, as doutros departamentos. Despois dun ano practicamente sen 
poder utilizar a Biblioteca, por mor do  esperado ascensor,  foron moitas as actividades 
programadas pola mesma, contacontos, cine, exposicións, préstamos, presentacións ... 
Recordamos o 25 aniversario do falecemento de Gloria Fuertes, a homenaxeada no Día das 
Letras Galegas 2024, Luísa Villalta,  a Agustín Fernández Paz,  Rosalia de Castro, R.L. Stevenson, ...
No ámbito deportivo  acadáronse medallas de primeiros postos, tanto no Xogade como na 
Carreira Intercentros. Na Festa dos Maios de Pontevedra, levouse o 1º Premio en Interpretación, 
o 3º en Cantigas e o 4º no Maio.  Dende Orientación fixéronse divertidos obradoiros,  e para 
completar o listado temos que engadir ,  as saídas culturais , as obras de teatro e outras 
actividades que xurdiron durante o curso: Sobrevivir no bosque, Atletismo en pista ...

Non foi doado levar todo o comentado  a cabo,  a dirección estreaba o cargo, houbo máis 
baixas das esperadas, o tempo colaborou máis da conta, etc. Con todo,  na travesía capeáronse  
os temporais,  todo grazas ao esforzo, tanto do equipo directivo, como do profesorado e a 
colaboración inestimable da ANPA.
 

Rematamos a editorial coas benvidas, as despedidas e os parabéns.  Benvidas ao  
alumnado de primeiro que se incorporou ao centro e aos novos mestres/as que se incorporaran 
no cadro de persoal do CEP Campolongo: Inma R., Sergio M. e Andrea P.  Os parabéns para nosa 
compañeira Cristina C. por ser nai durante este curso.  E nas despedidas temos catro, a primeira 
é a da nosa compañeira Cecilia pola súa vindeira e merecida  xubilación. A segunda é á de David 
Q., que cambia de centro por concurso de traslados, a terceira é a do profesorado provisional,   
interino e substituto que tanto colaborou,  Marta, Manuel, Olalla, Sandra, Celso, Noe, Ana, Gabi, 
Rodrigo,  Mª de los Ángeles, Luís, Demelsa ...  E por último, a cuarta,  ao alumnado de sexto que  
deixa a Primaria, para comezar a seguinte Etapa Educativa, quizais algo máis convulsa  cara a 
orientación dos intereses persoais, pero tamén chea de bonitas emocións e vivencias  
inesquecibles, que desexamos aproveitedes.

Coordinador do EDNL

https://blogs.xunta.gal/21diascogalegoemais/2024/01/25/dia-9-as-emocions/?fbclid=IwAR2yDh51JQroaG8RjZOM-kvYAhw3RBp3qHdmPZmirJMw25OMMTEotF070DA
https://www.edu.xunta.gal/centros/ceipcampolongo/node/1383
http://www.edu.xunta.gal/centros/ceipcampolongo/node/1500
https://www.edu.xunta.gal/centros/ceipcampolongo/node/1407
http://www.edu.xunta.gal/centros/ceipcampolongo/node/1466

Actividade do primeiro trimestre do Equipo 
de Dinamización Lingüística do centro para 
o fomento da nosa lingua.Tratamos de facer 
21 lemas para o programa, que participamos 
este ano,  “21 Días co Galego e +”.  
Colaborou connosco a ANPA cun dos 
carteis que presentamos nestes artigos.

EDNL



Como todos os anos chegou o 
outono e a Campolongo tamén, 

non íamos a ser menos!
Os rapaces e rapazas decoraron 
con follas de varias cores moitos 

paraugas, que logo colgamos polos 
corredores do cole.

SEMELLABA QUE CHOVÍAN FOLLAS!

DENEP

CHEGOU  O  OUTONO

O estimado autor do libro 
“Cogomelos das ribeiras do 
río Gafos” agasallounos cun 
exemplar para a biblioteca 
do centro. Este ano o seu 
compañeiro Amancio 
Castro, autor tamén do 
libro pola fotografía 
aportada, feneceu no 
mesmo día da saída que 
tivemos con Jaime Blanco  
na búsqueda de cogomelos 
polos arredores da Gafos. A 
saída programada ao Monte 
da Tomba en Campañó 
quedou  frustrada pola 
choiva.

Un ano máis , O Magosto  cos Xogos Tradicionais, xunto coa Festa da Castaña, 
fixeron que a rapazada da escola desfrutara dunha xornada lúdica, onde a alumnado 
de 6º foi o protagonista no desenvolvemento das actividades. Como sempre a ANPA, 
colaborou co picado das castañas e agasallando cunha botella de auga a quen o 
precisara.

EDNL

Joaquín - 1ºA Paula - 3ºA

Alessandro - 2ºB

Enma 3ºA

Olivia - 3ºA EDNL

No Samaín celebrouse a tradicional festa das cabazas convertendo estas 
en orixinais e simpáticas caveiras. Como anos anteriores a ANPA decorou 
as catro portas do escola e rematou a  celebración cunha festa pola tarde 
aprazada uns días por mor da choiva. Con motivo da inauguración da 
renovada Biblioteca celebrouse a Semana de Medo, na que colaboraron 
persoeiros da cidade que lle contaron uns contos aos rapaces/as.

ANXO
GUERRA

EVA MEJUTO

IES  SÁNCHEZ CANTON

Fina Casalderrey

Fina Casalderrey, Eva Mejuto, Anxo Guerra, mestras do Crespo Rivas, xunto co alumnado de IES Sánchez 
Cantón, foron algúns dos colaboradores contando contos de medo, nesta semana especial do Samaín.

Preto de 2000 escolares de 14 centros  educativos de 
primaria e secundaria do municipio de Pontevedra,   
participaron  o 4 de outubro de 2023, na Illa das Esculturas de 
Pontevedra, no Campionato Escolar Zonal de Campo a través, 
proba que inaugura o Programa Xogadeda Xunta de Galicia 
de promoción do deporte. Entre as escolas, o CEP 
Campolongo  participou co alumnado de 2º, 5º e 6º, onde se 
acadaron importantes premios nas diferentes categorías, 
dous 1º e 2º postos con medalla tanto en 6ºM (masculino), 
con  Mateo R. G. e Alex D. A.,  como en  2ºF (Feminino) con 
Lara G. O. e Catalina S. G.  Logo houbo varios diplomas en 
todas as categorías. Ver fotos . Ver vídeos: 6ºM -5ºF – 2ºFM.
Ver na web do colexio.

EF

https://www.edu.xunta.gal/centros/ceipcampolongo/node/1211
https://www.edu.xunta.gal/centros/ceipcampolongo/node/1211

6º Feminino

2º Masculino

6ºA co Apalpador

EDNL

Como todos os anos a elección ds gañadores do Concurso de Tarxetas foi moi difícil de facer,  por 
niveis as escollidas foron: Teo Alfaro Eyo de 1ºA,  Carla Serantes Pérez de 2ºC, Andrés Gil Agulla de 
3ºB, Iria Sánchez Pérez, de 4ºA, Carla Iglesias González de 5ºB e Cies Ares Fuentes de 6ºA

EDNL

Saltando como o cabalo en xadrez, 
busca un refrán moi galego.

Seguindo as letras en horizontal, vertical ou diagonal atoparás palabras relacionadas coa nosa escola

EDNL

 Este ano o DENEP (Día Escolar da Non Violencia e a Paz) fixemos unha Trompada e Cantamos 
unha canción . Rematamos cun  Himno da Paz cantado cos xestos do Yogote

As trompadas foron acompañadas dalgunhas mensaxes.  Todas comezaban co desexo de:

– Cambiar  o mundo nun plis-plas para que ha amor e paz
-  Que todos teñamos os mesmos dereitos.
– Que todos os pobos poidan vivir en paz
-  De  que neste curso aprendamos a escoitar, dialogar e respectar
- Do coidado e respecto dos nosos  ecosistemas e por un mar limpo

Adaptación do Himno da Paz para o CEP Campolongo engadíndolle a última 
estrofa.
Podes escoitar o himno na páxina web ou utilizando o código QR desta páxina.

EDNL

3º

4º

EDNL

5C

5D

                  HISTORIA DO MECO

Hai moito tempo vivía no Grove (Pontevedra) 
un cura que lle chamaban O Meco. Parece que 
tiña por costume non permitir as vodas se 
antes a noiva non ía á cama con el.
Pero un día unha muller negóuselle e matou o 
cura. E todos os do Grove, para disimumlar o 
crime, colleron o cura e aforcárono nunha 
árbore no monte Siradella.
A xustiza prendeu o noivo da muller aquela, 
crendo que fora el quen o aforcara. Mais cando 
lle preguntaron se fora el o que matara o 
Meco, negouno.
A xente que estaba no xulgado dixo:
—Fomos todos!
Así que non puideron reter a ninguén porque 
non sabían que fora o que matara ó Meco.

EDNL

Cada un coa súa palabra no dorsal. A lingua resoou por 
todo o patio.



1.Comezamos esta gala,
do galego en Santiago,
no Programa Vinte e un,
saudando con  afago.

2. Presentamos a escola,
amosamos a cidade,
cantaruxamos o Maio,
con paixón e dignidade.

3º.Do colexio Campolongo, 
somos nenos rebuldeiros,
da  vila de Pontevedra,
terra de vellos canteiros.

4º.Flúen ríos na cidade,
como o Lérez e o Rons,
tamén loce a nosa Ría,
con garzas e mexillóns.

5º. Pasan pola Boa Vila,
peregrinos e turistas,
é Camiño Portugués,
e de grandes deportistas.

6º. Polo centro da cidade,
hai insignes monumentos,
zona vella e boas prazas,
pra xantar os bos pementos.

7º. Campolongo tivo Pazo,
moita froita nun verxel,
onde agora está a Xunta,
era antes  un cuartel.

8º. Temos un parque con río,
con tubos canalizado,
na zona de Campolongo,
houbo trens estacionados.

9.Despedímonos agora,
imos seguir  coa manda,
soerguendo o Galego, 
vinte días non é nada.

Coplas presentando o Maio da cidade de Pontevedra

EDNL

MAIO, O MES DA VIRXE

Chegou o mes de maio, un mes fermoso cheo de  moitas cores e bo tempo,
o mes da nosa Virxe María!
Ao longo de varias sesións os alumnos e alumnas de Relixión Católica
fixeron diversas actividades para coñecer un pouco máis a Virxe.
Artesanías moi fermosas en 1º, 2º e 3º de primaria.
Xogos de preguntas-resposta en 4º.
E non nos esquezamos do ben que o pasaron os de 5º e 6º de primaria na
ruleta das palabras.

DENEP

Como todos os anos, O Areeiro( Estación Fitopatolóxica de Pontevedra) 
agasallounas cunhas fermosas camelias para a Exposición. Xunto  a ela, 
colaboraron de forma altruísta, diversos cultivadores desta flor, tales como: 
Amigos do Camiño Portugués, Amigos Tudenses, Juan XIII, José Luís Argibay, Nita 
García Castro, Antonio Luís Montes, Begoña V, Carmen Castro, Maru Míguez 
Mariño ...

http://www.edu.xunta.gal/centros/ceipcampolongo/node/1429

MAIO – DEBUXOS  GAÑADORES

Aldara 
4ºB

Bea 5ºB

Carla  2ºC

Caye  
  1ºA

6º Cies

Simón 
3ºB

EDNL

MAIO – GAÑADORES – CONCURSO DE  DEBUXOS 

3º 5º

4º

2º

1º

Os gañadores/as do Concurso 
“Debuxo do Maio”, por niveis, 
 foron: Caye (1ºA),  Carla 
(2ºC), Simón (3ºB), Aldara 
(4ºB), Bea (5ºB) e Cies (6ºA). 
Na primeira imaxe vense  os 
seis debuxos no deseño da 
camiseta. Esta foi o agasallo 
tanto para os que cantaron na 
Festa dos Maios de 
Pontevedra como para os que 
gañaron o Concurso . 6º

EDNL

Dúas xornadas para recoller o fiúncho  e outras para dúas para os pampillos e outras flores 
xunto coa   elaboración do Maio. EDNL

Día de festa pasado por auga, onde se cantou o Maio debaixo dunha carpa. A alegría foi moita, pois 
aparte de pasalo moi ben,  houbo tamén varios premios.   Os rapaces do CEP Campolongo fixeron 
unha estupenda actuación, sobre todo Cibrán cantando debaixo do Maio, e por iso levaron o 
1º Premio en Interpretación. Sumáronse outros dous premios, un 3º en Cantigas e un 4º en Maio.

EDNL

http://www.edu.xunta.gal/centros/ceipcampolongo/node/1463
http://www.edu.xunta.gal/centros/ceipcampolongo/node/1464
http://www.edu.xunta.gal/centros/ceipcampolongo/node/1465

Despois de varios días de espera , conseguiuse 
cantar o Maio na escola. Outros compañeiros/as 
tamén ampliaron o vocabulario do alumnado cos 
materiais que se precisan para facer os maios: 
andas, estadullos, fiúncho, pampillos, margaridas, 
laranxas, ovos, coroa, arames ...

1.Do colexio Campolongo,
vimos aquí a cantar,
unhas coplas que nos falan
dos enredos do lugar.

2.Comezamos a semana,
vestindo o Maio de gala,
con fiúncho e pampillos,
e tamén algunha cala.

3.Non lle faltan as laranxas,
as rosas e margaridas,
xunto a elas van os  ovos,
con camelias ben floridas.

4. Vai na crista a coroa,
con tres aspas de muíño,
levantamos nós a lanza,
pra loitares co veciño.

5.O traballo foi dabondo,
pois non somos do rural,
algún trouxo o fiúncho,
nunha foto dixital.

6. Novo Equipo Directivo,
asignou a inspectora,
rematou o anterior,
e quixo  ficar embora.

7.Vai o barco a toda vela,
esquivando farallóns,
ese ano é  moenda,
achaiar programacións.

8.Temos mestres no colexio,
de  carné ou pedigree,
compaxinan a escola,
con viaxes a Madrid.

9.Furacán en Atletismo
Cristina coa Ximnasia,
acompaña cunha gaita,
na foliada a nosa Marta.

10. Tamén temos escritoras,
como Olalla cos Chibóns,
outros mestres fan relatos,
outros coplas a cachón.

11. No Xogade destacaron,
os de sexto e segundo,
estes mozos cando queiran,
poden dar a volta ao mundo.

12. Reformouse a biblioteca,
pola achega do ascensor,
esperamos máis dun ano,
por quendas do construtor.

13. As enchentes escorreron,
ratas para o nosa escola,
chegaron ao comedor,
construíron a chabola.

14. Houbo parche no tellado,
por pingas do Pavillón,
os arranxos de excelencia ,
seguen sendo unha ilusión.

15. Dous anos cunha cisterna,
con respostas feiticeiras,
as cuadrillas do Concello,
non foron  nada lixeiras.

16. O fiúncho ou fiollo,
no colexio  presumía,
chapodaron polos muros,
toda canta herba había.

17. Traballouse o galego,
de maneira  especial,
con tarefas dun Programa,
que soaba a sideral.

18. O Tema que se escolleu,
foi lidar coas Emocións,
moitas delas afloraban,
nalgunhas intervencións.

19. Peneiramos unhas cantas
para traballar con  Buxo,
un xogo que inventamos,
cunha mascota de luxo.

20. Entrevistas pola radio,
e preguntas pola a  tele,
cada día unha sorpresa,
semellaba unha serie.

21. Preto de cincuenta vídeos,
enfornaron  con afán,
os vinte DigochoEu!,
foi a xeira talismán.

22. Houbo Lemas e Conxuros,
con Ditos e Poesía,
Gabinete dos curiosos,
e nas lerias alegría.

23. No enredo do Tabú,
buligaban  turbacións,
descubrías a palabra,
cunha das definicións.

24. A Carreira pola Lingua,
foi vistosa e agradecida,
as palabras resoaron,
estaban cheas de vida.

25. Estivemos  con Esther,
nunha vídeo conferencia,
o remate en Santiago,
gorneceunos de experiencia.

26. O Maio de Pontevedra,
presentamos na Clausura,
nove coplas disertaban,
da cidade a fermosura.

27. De agasallo camisetas,
e mil euros de foliada
soerguendo o galego,
e animando a rapazada.

DENEP

28. Na Carreira Intercentros,
fallou algo a xestión,
impuxeron unha cota,
provocou indignación.

29. Só un centro Primaria,
acudiu a esta chamada,
institutos da cidade
completaron a xornada.

30. Van alá coa Camelia,
vinte e dúas edicións,
flor enxebre na escola,
domeada con paixón.

31.A frescura desta flor
luciu polos corredores,
colocadas con afecto,
por serios cultivadores.

32. Os traballos dos rapaces,
desprendían alegría,
non tiveron ocasión,
o debuxo e a poesía.

33. Nas visitas  oficiais,
destacou a dispersión,
o Concello veu un día,
e noutro a Deputación.

34. Temos Xardín Vertical,
loce ben na primavera,
cando volta o verán,
é máis ben unha quimera.

35. Houbo Maxia no Salón,
nós, Conxuros levamos,
Pastequeiras e Adiviños,
polo camiño atopamos.

36. Ideouse  un Trocalibros,
moita xente se achegou,
seis mil tomos de relatos,
Pontevedra  intercambiou.

37. Medran abondo liortas,
na nosa Corporación,
presupostos prorrogados,
non callou  a coalición.

38. Perdeuse una Moción, 
esta foi a de Confianza,
non  tivo a  de Censura,
aterrou esta na chanza. 

39. Teñen a Raíña Victoria,
como  arma da contenda,
o Mercado  ambulante,
ou estoura ou rebenta.

40. No Convento Santa Clara,
fai falta Auga Bendita,
a nova Deputación,
trae no peto dinamita.

41. Se paseas pola praia,
granulado atoparás,
é dun barco envorcado,
polo pai de  Satanás.

42. Foron seis os colectores,
de pélets os espallados
co desleixo na xestión,
quedamos atoallados.

43. Fuches ti, eu non fun,
foron días barballando,
eu non mando, mandas ti,
as bolas seguen rodando.

44. Prados e fragas do Deza
aínda o teñen peor,
o Proxecto na Ulloa,
tanxe  ser un Baltimor.

45. Non chegaba Celulosas,
que traen outra pasteira,
eucaliptos por carballos,
comida de polvoreira 

46.  Baleiran  auga do encoro,
espantan  a gandería,
comprometen o Camiño,
emporcan auga na Ría.

47. Temos outra invasión,
que non é nada marciana,
os muíños polos montes,
tórcenlle a un a faciana

48. Non escrutan  o terreo,
estragan o  patrimonio,
éche un monocultivo
sementeira do espolio.

49. Gandeiros e agricultores
puxéronse en pé de guerra,
ó único que se rescata,
son os bancos que dan quebra.

50. Andan a limpar o lodo,
entre outras,  futbolistas,
cando unha move o sacho,
abrollan os carteiristas.

51. Insultos e corruptelas,
na parodia nacional,
invasións e xenocidios,
no  mundo do capital.

52. Matan nenos e mulleres,
non se pode facer nada,
Palestina non existe,
din os xefes da Manada.

53.  Fano coa nova  arma,
que programa decidir,
canta xente disidente,
ten a IA que extinguir.

54. Imos xa coa despedida,
toca  agora  viaxar,
repoñerse coa  rosca,
e cos premios fantasiar.

DENEP

Es quen de facer estas actividades sobre 
Luísa Villalta? No código QR podes facer 
as actividades en liña. 

EDNL

Grazas a participación no Programa 21 Días co Galego , gozamos dun 
espectacular concerto, onde tamén colaborou o Concello de Pontevedra coa  
instalación  técnica para unha boa audición. O grupo musical denominado Son 
Iou, deleitounos coa súa música en dúas quendas, unha para os de 1º,2º e 3º, e 
na segunda para os de 4º, 5º e 6º. Se queres ver algo do concerto e deste grupo 
musical podes velo na páxina web do cole por medio do QR desta páxina.

http://www.edu.xunta.gal/centros/ceipcampolongo/taxonomy/term/377
https://www.edu.xunta.gal/centros/ceipcampolongo/node/1500

LETRA DA CANCIÓN  ALBORADA FEMINISTA: Vimos da man de moi lonxe/lembrando ás que xa non 
estarán/Xuntas imos tan lixeiras como a auga das fontes/Non pensamos dar un paso atrás/Acendendo no 
peito candeas/que nunca máis habemos apagar/imos porque no horizonte Venus xa alumea/sinte como 
se esvaece o teito de cristal/Nunca máis desprezos nin violencias/Nunca máis con medo a camiñar
reescribiremos a historia que nos negan/as invisibles da sombra sairán!/Nós levamos na fronte unha 
estrela/resoará no noso bico un cantar/avanzamos cara o arco da vella/Ningunha vai ficar atrás/Somos 
fortes, loitadoras e diversas/despegaremos os nosos pés do chan/poñeremos o respecto por bandeira
sementaremos nosa esperanza alén do mar/Nós levamos na fronte unha estrela/resoará no noso bico un 
cantar/poñeremos o respecto por bandeira/Ningunha vai ficar atrás.

Con este mapa e esta preguntas podes facer ti 
XOGANDO A DESCUBRIR PONTEVEDRA. No 
código QR desta páxina podes descargalo en 
PDF xunto coas preguntas.

Contestade ás preguntas de cada punto no 
oco que queda libre. 

1-Que figura é este monumento? Cantas 
persoas deste monumento levan casco?
2-Como se chama esta rúa? Que elemento 
esta suxeitando a estatua que se atopa neste 
lugar?
3-Cantos escalóns necesitas subir para chegar 
a esta casa rectoral? A quen esta adicada esta 
placa que figura na fachada desta casa?
4-Como se chama a praza onde vos atopades? 
Que figura xeométrica fai a base do 
monumento que se atopa nesta praza?
5-Como se chama na actualidade a praza 
onde vos atopades, cal é o nome que recibía 
no pasado? Que obxeto leva na man a 
escultura desta praza?

Fíxate nos símbolos para saber 
interpretar ben o mapa. Recorda 
que nos mapas a parte de arriba 
está o Note, indicado cun N

6-Cantas saídas de auga ten esta fonte? Como se chama a rúa que utilizarías indo dende a fonte ata a 
entrada da igrexa a peregrina pasando por detrás desta?
7-Cantos accesos hai nesta praza ao parking subterráneo? Como se chama a praza onde vos atopades?
8-Cantas figuras de nenos en pedra hai nesta fonte? Que di a lenda que hai escrita ao redor da fonde?
9-Como se chama a praza onde vos atopades? Por cantos pasos de peóns poderiades saír desta praza?
10-Que instrumento musical hai neste conxunto escultórico? Neste conxunto escultórico cantos 
sombreiros podemos atopar?

EF

Os Equipos este ano levaron 
nomes relacionados coa Festa 
do Maio: Fiúncho, Pampillos, 
Coroa, Camelias, Laranxas, 
Ovos, Margaridas, Coplas, 
Cantigas, Andas, Estadullos  ...

EDNL



DENEP

EF

Se nos perdemos ou quedamos sós nun bosque:

- Non debemos camiñar sen rumbo fixo ou sen saber a onde e  por onde imos.
- Se quedamos no lugar no que perdemos o contacto co grupo, probablemente será aí 
mesmo onde veña a buscarnos o equipo de rescate.
- Manter a calma, a ansiedade e a impaciencia farannos cometer erros.
- Se temos un teléfono móbil procurar conservar a batería todo o posible.
- Buscaremos un lugar no que poder acubillarnos ou o construímolo nós: 

. Un lugar no posible seco
- Apoiándose sobre unha roca ou árbore
. Cubrir con polas e fentos ou similar
. Colocar fora do refuxio unha peza visible para ser localizados con facilidade.
. Unha vez dentro do refuxio acubillámonos,  gardamos as mans dentro das mangas e 
escondemos o pescozo e se se pode a cabeza, dentro da prenda  de abrigo que 
levemos.

Partes dun cabo: 
Chicote: Extremo dun cabo.
Gaza: Nó que se fai no extremo dun cabo formando unha especie de 
lazo que serve para enganchar ou abrazar algo.
Seo: Parte cóncava dun cabo frouxo, que está comprendida entre o 
firme e o chicote. Curvatura que fai calquera vela ou cabo que non 
está tirante
Firme: Parte dun cabo que corresponde ao extremo por onde vai 
amarrado.



 
 
 
 
 
 
 

CARREIRA INTERCENTROS  

“PERCORRENDO PONTEVEDRA” 

 

A segunda edición da Carreira Escolar “Percorrendo Pontevedra” 

celebrouse o 22 de marzo, onde o noso alumnado de 6º tivo a 

oportunidade de participar nesta competición pedestre sobre un 

kilómetro de distancia.  

O noso centro foi o único que 

participou na categoría de 6º de 

Primaria, polo que acumulamos 

todos os premios. 

 

Tamén participaron, noutras 

categorías, o centro organizador 

IES Sánchez Cantón e o IES 

Valle Inclán. 



 
 
 
 
 
 
 

Roteiro de Educación Viaria 
No comezo do terceiro trimestre, o alumnado de 6º curso puido 

aprender sobre as normas básicas de circulación como peóns ou 

conductores de vehículos nunha charla impartida pola Policia Local 

do Concello, trala cal, comprobaron nunha práctica a pé e despois 

en bicicleta, as principais dificultades coas que se poden atopar na 

circulación polo centro da cidade e como poder solventalas. 

 



 

 

 



 

 

 



 
 

É de agradecer unha vez máis a colaboración da Asociación Amencer de 

Pontevedra, que a través do seu programa “Pedaleando”, prestou unha 

bicicleta adaptada ao alumnado con dificultades de mobilidade. 



Atletismo en pista 
Ademáis dos nenos e nenas que están en clubs de atletismo da 

cidade, o noso alumnado apuntado á actividade extraescolar de 

atletismo e o alumnado de 6º curso que quixo, participou en catro 

fins de semana en distintas probas de atletismo en pista, sendo a 

actuación máis destacada o cuarto posto no Campionato Provincial 

de Alejandro Rodríguez, 6ºB, quen cun lanzamento de máis de oito 

metros coa bola de 3kgs., solo foi superado por nenos dos 

principais clubs de Pontevedra, o RC Celta de Vigo e a Sociedad 

Gimnástica de Pontevedra. 





A través desta experiencia, puideron
comprobar de primeira man como
se desenvolve unha actividade tan
cotiá como é mercar nun
supermercado, cales son as
diferentes seccións dun súper ou a
importancia que ten fixarse se nos
están cobrando ben ou se nos
devolven a cantidade exacta ao
pagar.

O alumnado de 2º ciclo montou o seu propio súper no
centro, co que traballamos o valor das moedas e
billetes en primeira persoa.

Imos de compras!

VII Torneo de Fútbol organizado pola Asociación de  
Veciños "San José¨,  a ANPA "San Xosé" , ANPA 
Crespo Rivas,  o CEP Campolongo  e o Concello de 
Pontevedra.



DENEP



fhgfghyfghhfhfghE

DENEP
DO DITO O FEITO

Na aula de 1º C este ano traballamos moitos contidos que 
levamos a práctica. Algúns que destacamos son :

TALLERES DE MATEMÁTICAS: Nun deles traballamos os 
corpos xeométricos 3D. 

 Tamén estivemos traballando as decenas con diferentes 
xogos. Aquí podedes ver algúns dos nosos xogos:

Esperamos que vos gustara!!!

ACTIVIDADE FÍSICA E 
VIDA SAUDABLE CON 

PHO3NIX KIDS 
O venres 31 de maio, visitáronnos no cole monitores da Fundación Pho3nix 

Kids, da cal é embaixador un dos grandes deportistas da historia de España 

e veciño da nosa cidade, o triatleta Javier Gómez Noya. “Javi” é cinco veces 

Campión do Mundo de Triatlón, dúas máis en distancia non olímpica, 

ademáis de gañar a medalla de prata nos Xogos Olímpicos de Londres 2012. 

A través da Fundación Pho3nix Kids preténdese concienciar aos nenos e 

nenas da importancia de levar unha vida activa, así como de manter uns 

hábitos de vida saudables, na alimentación e no descanso. 



Logo dunha charla grupal onde estiveron presentes o alumnado de 4º, 5º e 

6º de Primaria, case que todos pasaron polo taller práctico, onde 

experimentaron a súas capacidades de forza, resistencia, salto vertical e 

horizontal e axilidade. 

O PASO DO TEMPO NOS 2º
Na  terceira  avaliación  estivemos  a  traballar  sobre  o  que  pasou  cos
seres  humanos  dende  que  aparecimos  no
planeta  ata  hoxe.  Para  elo,  conforme  iamos
aprendendo  as  cousas  (Prehistoria-Idade
Antiga-  Idade  Media-  Idade
Contemporánea),  iamos  construíndo  uns
murais  e  uns  planos  en  3D nos  que  se  ve  o
que  había  antes  ca  nós  -como  por  exemplo
os  dinosauros-  como  ao  principio  na
prehistoria case non sabiamos facer nada e,
pouco  a  pouco,  o  ser  humano  aprendeu  a
construír,  escribir,  navegar...  ata  chegar  as

grandes  cidades
nas  que  vivimos
hoxe.  Foi  toda
unha  aventura
descubrir  que
levamos  no  planeta  1  millón  de  anos!  E  que
non  sempre  existiron  as  cousas  que  vimos
dende  que  nacemos:  teléfonos,  coches,
naves espaciais...  Qué aburrido  tiña  que ser
todo  hai  uns  anos  sen  videoxogos  ou
televisión!  Resulta
que  a  historia
(dende  que
sabemos  escribir)
e a prehistoria non
son  tan  aburridas

como contan  os  maiores.  Por  qué en vez de
dicir  que  buscabamos  comida  dun  sitio  a
outro  vivindo  en  moitos  sitios  como
vagabundos  hai  que  aprender  a  palabra
“nómade”? Ou que o primeiro ser humano foi
o  “australopiteco”?  Qué  palabras  tan
difíciles!
Ademais  na  biblioteca  do  colexio  hai  uns
comics  que falan  disto  e  en  internet  hai  uns
debuxos  animados  que  o  explican  moi
sinxelo. Xa temos gañas de estudar una materia só de historia.

DENEP



OS CONXUROS DE 2º
Este  curso  participamos  no  salón
do  libro  coa  temática  da  maxia  e
@s nen@s de segundo inventamos
uns  conxuros  que  logo
recompilamos  nun  libro  con  forma
de  moucho  (como  pode  verse  nas
fotografías  desta  páxina)  no  que
cada  folla  é  o  conxuro  dun  equipo
de cada clase con posta en común
na  aula.  Tentamos  facelos  con
rima  pero...  Somos  de  segundo!
Non  sempre  foi  posible.  Non  o

parece pero deunos moito traballo,  sobre todo, porque hai palabras en
galego  que  son  difíciles.  O
importante  foi  facelo  xuntos  coas
aportacións  de  tod@s.  Despois
disto  un  día  apareceu  Orbil  de
sorpresa  polas  clases  a  invitarnos
a  visitar  o  salón    no  que
posteriormente  contaronos
traballos  doutros  colexios  e
fixemos  actividades  de
observación,  e  manipulación  e
mesmo  tivemos  un  espectáculo  de
maxia  moi  divertido  no  que
aprendimos  que  houbo  moitas  magas  na  historia  e  cortaban  con

cordas  a  uns  compañeiros!!!.
Estas  actividades  lémbrannos  a
importancia  da lectura posto que a
imaxinación  medra  con  ela  e  ás
nosas  idades  isto  é
importantísimo.
Xa  estamos  impacientes  por  que
chegue o vindeiro  ano para  ver  de
que vai  a temática e participar  coa
mesma ilusión de cada ano xa que
é guai  ver  alí  o  que  fixemos antes
no cole.

mailto:nen@s
mailto:tod@s


DENEP

Na aula de 5º D decidimos
adicar cada mes a unha
escritora ou escritor.

Estes son @s escollid@s:

4º

Máquinas simples e compostas feitas polo alumnado de 4 de primaria. 

De novo tomou a 
iniciativa a ANPA  para 
coordinar esta actividade 
de reciclaxe elaborando 
un fermoso 
Xardín Vertical.  Agora 
toca vixiar para que non 
se estrague no verán. Hai 
que estar atentos!

5ºC

http://www.edu.xunta.gal/centros/ceipcampolongo/galeria/thumbnails.php?album=883&page=1

No Programa 21 Días co Galego, unha das actividades con máis 
éxito foron os vídeos Dígochoeu. Xunto a elas gustaron moitos as 
Pílulas, o  Pasagalego   a Carreira pola Lingua.  No código QR podes 
ollar un resumo das actividades que se fixeron, incluídas os 
Conxuros, A campaña cos lemas, A trompada ... 

EDNL

https://blogs.xunta.gal/21diascogalegoemais/2024/01/25/dia-9-as-emocions/?fbclid=IwAR2yDh51JQroaG8RjZOM-kvYAhw3RBp3qHdmPZmirJMw25OMMTEotF070DA
http://www.edu.xunta.gal/centros/ceipcampolongo/node/1309
https://www.edu.xunta.gal/centros/ceipcampolongo/node/1358
https://www.edu.xunta.gal/centros/ceipcampolongo/node/1363
http://www.edu.xunta.gal/centros/ceipcampolongo/node/1309
https://www.edu.xunta.gal/centros/ceipcampolongo/node/1324
https://www.edu.xunta.gal/centros/ceipcampolongo/node/1354


DENEP

EDNL

 Temos unha nova fornada de GALEFAS. Este ano foron os de 4º os máis activos.  
Aproveitouse o Programa 21 Días co Galego para seguir xogando con esta actividade 
para mellorar a oralidade da nosa lingua. Temos moitos Golfiños e moi poucos 
Vagalumes. A lingua de precisa de tod@s nós para que sega viva.

https://www.edu.xunta.gal/centros/ceipcampolongo/node/29
mailto:tod@s

